
   «Мĕнлерех пурăнан, Атăлпи...»

   Виталий Станьял | Сăвă

   Мĕнлерех пурăнан, Атăлпи,

Хурланатăн-и, шухăш уйлатăн-и?

Атăлта хум вылять шакăлти,

Калаçасшăн санпа вăл, чухлатăн-и?



Чĕререн калаçма Атăлпа

Пĕрле чух çеç аван, ăнланатăн-и?

Саншăн йĕкĕт пек Атăл — тăлпан,

Сан пекех маншăн хӳхĕм-çке Атăлăм.



Мĕншĕнех савăнан, Атăлпи,

Ирĕке савнипе савăнатăн-и?

Чун çунтармĕш тĕнче-ахăлтин

Атăлти хăватне ăмсанатăн-и?

  